ՈՐՈՇՈՒՄ

Կատարողական վարույթը կասեցնելու մասին


10.04.2017թ.

                                                                       ք.Երևան


ՀՀ ԱՆ ԴԱՀԿ ԱԾ Երևան քաղաքի Շենգավիթ բաժնի ավագ հարկադիր կատարող արդարադատության մայոր Ս.Հակոբյանս ուսումնասիրելով 14․10.2016թ.-ին հարուցված թիվ 02531304 կատարողական վարույթի նյութերը

ՊԱՐԶԵՑԻ
Երևան քաղաքի Շենգավիթ վարչական շրջանի ընդհանուր իրավասության դատարանի կողմից 04․05․2016թ․ տրված թիվ ԵՇԴ/4682/02/15 կատարողական թերթի համաձայն պետք է Հրանուշ Խաչատրյանից հօգուտ <<Արցախբանկ>> ՓԲԸ-ի բռնագանձել 208 841 ՀՀ դրամ 70 լումա, որից` 137 010 ՀՀ դրամ` որպես վարկի մայր գումարի մնացորդ, 61 207 ՀՀ դրամ 10 լումա` որպես ժամկետանց վարկի նկատմամբ հաշվարկված տույժեր, 4939 ՀՀ դրամ 20 լումա` որպես վարկի գումարի նկատմամբ հաշվարկված տոկոս, 5685 ՀՀ դրամ 40 լումա` որպես ժամկետանց տոկոսի նկատմամբ հաշվարկված տույժերի գումար։
Հրանուշ Խաչատրյանից հօգուտ «Արցախբանկ» ՓԲԸ-ի բռնագանձել վարկի գումարի մնացորդի` 137 010 ՀՀ դրամի նկատմամբ հաշվարկվող տարեկան 24 % տոկոսադրույքով տոկոսները և տույժերը, մասնավորապես պարտքի տարաժամկետ մարման պայմանագրի 1.1.3 կետի համաձայն ուշացած յուրաքանչյուր օրված համար վճարման ենթակա գումարի 0.4 տոկոսի չափով տույժ, 06.10.2015թ.-ից մինչև պարտավորության կատարման օրը։
Հրանուշ Խաչատրյանից հօգուտ «Արցախբանկե ՓԲԸ-ի բռնագանձել 4177 ՀՀ դրամ որպես հայցվորի կողմից նախապես վճարված պետական տուրքի գումար։
Երևան քաղաքի Շենգավիթ վարչական շրջանի ընդհանուր իրավասության դատարանի կողմից 17․12․2012թ․ տրված թիվ ԵՇԴ/0523/02/11 կատարողական թերթի համաձայն պետք է Հրանուշ Խաչատրյանից, Արթուր, Նվեր և Հակոբ Գարսևանյաններից, համապարտության կարգով, հօգուտ <<ՎՏԲ-Հայաստան բանկ>> ՓԲԸ-ի բռնագանձել 7.388.814,50 դրամ, որից 3.000.000 դրամը պարտքի հիմնական գումարն է, 3.127.249,20 դրամը` հաշվարկված տոկոսները /որից 523.276,60 դրամը` ժամկետանց/, 1.261.565,30 դրամը` ժամկետանց տոկոսի դիմաց հաշվարկված տույժը, 25.000 դրամ պատճառված վնասի գումարը, 148.276 դրամ պետական տուրքի գումարը, ինչպես նաև սկսած 10.05.2011թ. մինչև պարտավորությունների փաստացի դադարման օրը վարկի մնացորդի` 3.000.000 դրամի նկատմամբ տոկոսների հաշվարկը շարունակել տարեկան 28% տոկոսադրույքով և սկսած 10.05.2011թ. մինչև պարտավորությունների փաստացի դադարման օրը բռնագանձել ժամկետնաց տոկոսների նկատմամբ հաշվարկվող պայմանագրով սահմանված տույժը` յուրաքանչյուր ուշացած օրվա համար չվճարված գումարի 0,2%-ի չափով։

Բռնագանձումը տարածել 01.12.2006թ. գյուղատնտեսական նշանակության վարելահողի հիփոթեքի թիվ 101-40 պայմանագրով գրավադրված անշարժ գույքի` Կոտայքի մարզի Պռոշյան գյուղում գտնվող 0,29հա հողամասի վրա։

ՀՀ ԱՆ ԴԱՀԿ ապահովող ծառայության Երևան քաղաքի Շենգավիթ բաժնում հարուցվել է թիվ 00126050 կատարողական վարույթը, որով պարտապանից պետք է բռնագանձել նաև բռնագանձման ենթակա գումարի հինգ տոկոսի չափով գումար որպես կատարողական գործողությունների կատարման ծախս:


Կատարողական գործողությունների ընթացքում բռնագանձում է տարածվել Կոտայքի մարզի Պռոշյան գյուղում գտնվող 0,29հա հողամասի վրա և հարկադիր էլեկտրոնային աճուրդում վաճառվել 268․000 ՀՀ դրամով։
Արգելանք է դրվել պարտապան Հրանուշ Խաչատրյանին սեփականության իրավունքով պատկանող ք․Երևան, Վերին Շենգավիթ 10 փ․ 14 հասցեի բնակելի տան վրա, որի շուկայական արժեքը <<Բեսթ Ռեալթի>> ՍՊԸ-ի կողմից  գնահատվել է 23.850.000  ՀՀ դրամ և 30.01.2017թ.-ից 17.887.500 ՀՀ դրամ մեկնարկային գնով ներկայացվել է հարկադիր էլեկտրոնային աճուրդի (լոտ 258998):

20.03.2017թ.-ի դրությամբ բռնագանձման ենթակա գումարը կազմում է 14.390.000 ՀՀ դրամ և 719.500 ՀՀ դրամ որպես կատարողական գործողությունների կատարման ծախս: Աճուրդի ներկայացված  ք․Երևան, Վերին Շենգավիթ 10 փ․ 14 հասցեի բնակելի տունը չի վաճառվել և լոտի մեկնարկային գնի հերթական իջեցումների արդյունքում ներկայիս մեկնարկային գին է սահմանվել 13.039.987,5  ՀՀ դրամը, որը չի բավարարում կատարողական թերթի պահանջը կատարելուն և առկա են սնանկության հատկանիշներ:


Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28 հոդվածով և 37 հոդվածի 8-րդ կետով.
ՈՐՈՇԵՑԻ

Կասեցնել  14․10.2016թ.-ին հարուցված թիվ 02531304 կատարողական վարույթը 60-օրյա ժամկետով:

Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան:


Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում:

 
Որոշման պատճեն ուղարկել կողմերին:


Որոշումը կարող է բողոքարկվել ՀՀ վարչական դատարան կամ վերադասության կարգով որոշումը ստանալու օրվանից 10 օրվա ընթացքում:

ԱՎԱԳ ՀԱՐԿԱԴԻՐ ԿԱՏԱՐՈՂ՝


                           Ս.ՀԱԿՈԲՅԱՆ

